
 
  

   
 
 

ᑲᓇᑕᒥ ᐅᑭᐅᖅᑕᖅᑐᖏᑕ ᐊᕕᑦᑐᖅᓯᒪᔪᖏᑦ ᐃᑲᔪᖅᑐᐃᔪᑦ ᒐᕙᒪᑐᖃᒃᑯᓐᓂ ᓄᓇᕐᔪᐊᕐᒥᐅᑦ 
ᐅᑭᐅᖅᑕᖅᑐᖏᑕ ᑲᑎᒪᕕᕐᔪᐊᖏᓐᓂ: ᓄᓇᕐᔪᐊᑉ ᐅᑭᐅᖅᑕᖅᑐᖏᑦ ᐱᓕᕆᖃᑎᒌᓐᓂᖏᓐᓂ, 

ᓱᖏᐅᑎᓂᖏᓐᓂ, ᐊᒻᒪᓗ ᒪᑭᒪᔪᓐᓇᖅᑐᐃᑦ ᓄᓇᓕᓐᓂ 
 

ᑐᕌᒻᓱ, ᓄᐊᕙᐃ - ᐄᐳᕈᓪ 29, 2009:  ᑲᓇᑕᑉ ᐅᑭᐅᖅᑕᖅᑐᖏᑦ ᐱᖓᓱᐃᑦ ᐊᕕᑦᑐᖅᓯᒪᔪᐃᑦ 
ᐃᓚᐅᖃᑕᐅᖅᑲᐅᔪᐃᑦ ᐅᓪᓗᒥ ᐃᓚᒋᔭᐅᖃᑕᐅᓪᓗᑎᑦ ᒐᕙᒪᑐᖃᒃᑯᓐᓄᑦ ᑲᑎᒪᖃᑕᐅᓪᓗᑎᑦ ᐱᖓᓲᔪᖅᑐᖓᓐᓂ 
ᒥᓂᔅᑕᐃ ᑲᑎᒪᕕᔾᔪᐊᕐᓂᖃᖅᑎᓪᓗᒋᑦ ᓄᓇᕐᔪᐊᑉ ᐅᑭᐅᖅᑕᖅᑐᖏᑕ ᑲᑎᒪᕐᔪᐊᕐᓂᖏᓐᓂ ᑐᕌᒻᓱ, ᓄᐊᕙᐃᒥ 
ᖃᐃᖁᔭᐅᓯᒪᓪᓗᑎᑦ ᓄᓇᕐᔪᐊᑦ ᐊᓯᖏᓐᓄᑦ ᐱᓕᕆᐊᖃᕐᓂᕐᒧᑦ ᒥᓂᔅᑕᖓᓄᑦ, ᓗᐊᕋᓐᔅ ᑳᓇᓐ.  ᓄᓇᕗᑉ 
ᓯᕗᓕᖅᑎᖓᑦ ᐄᕙ ᐋᕆᐊᒃ, ᓄᓇᑦᓯᐊᑉ ᓯᕗᓕᖅᑎᖓᑦ ᕗᓗᐊᐃᑦ ᕉᓚᓐ ᐊᒻᒪᓗ ᔫᑳᓐ ᓯᕗᓕᖅᑎᖓᑕ ᑐᖏᓕᖓᑦ 
ᐃᓚᐃᓐ ᑕᐃᓗ ᒐᕙᒪᑐᖃᒃᑯᑦ ᒥᓂᔅᑕᖓᓂ ᑲᑎᒪᖃᑎᖃᖃᑕᐅᖅᑲᐅᔪᐃᑦ ᐅᖃᐅᓯᖃᖅᑐᑎᑦ ᐅᑭᐅᖅᑕᖅᑐᑉ 
ᐱᔾᔪᑎᖏᓐᓂ, ᐱᖃᓯᐅᑎᓪᓗᒋᑦ ᓴᖅᑭᖅᐸᓪᓕᐊᔪᐃᑦ ᐊᑦᑐᖅᑕᐅᓯᒪᓂᖏᓐᓄᑦ ᓯᓚᑉ ᐊᓯᔾᔨᕐᓂᖓᓄᑦ.  
 
ᐅᑭᐅᖅᑕᖅᑐᒥ ᓯᕗᓕᖅᑎᖏᑦ ᐃᓕᓴᖅᓯᓯᒪᕗᑦ ᐱᒻᒪᕆᐅᓂᖓᓂᒃ ᓄᓇᕐᔪᐊᑉ ᐅᑭᐅᖅᑕᖅᑐᐃᑦ 
ᐱᓕᕆᖃᑎᒌᓐᓂᖏᓐᓂ ᑲᓇᑕᒧᑦ ᐃᓚᐅᖃᑕᐅᓪᓗᑎᑦ ᐊᒻᒪᓗ ᐅᑭᐅᖅᑕᖅᑐᒥ ᐱᔾᔪᑎᐅᔪᑦ 
ᑲᒪᒋᔭᐅᔭᕆᐊᖃᕐᓂᖏᓐᓂ ᐅᑭᐅᖅᑕᖅᑐᒥ ᐱᓕᕆᐊᖃᓪᓚᕆᓲᕐᓄᑦ 2007-ᒥ ᐅᓂᒃᑳᓕᐊᕆᔭᐅᓯᒪᔪᒥ, 
ᐅᑭᐅᖅᑕᖅᑐᒥᐅᑕᕐᓄᑦ ᑕᐅᑐᙳᐊᖅᑕᐅᔪᖅ: ᓴᙱᓂᖅᓴᐅᔪᖅ ᐅᑭᐅᖅᑕᖅᑐᖅ ᐊᒻᒪᓗ ᑲᓇᑕ ᐱᐅᓂᖅᓴᐅᔪᖅ.  
ᐅᓂᒃᑳᖓᑦ ᐅᖃᐅᓯᖃᓪᓗᐊᖅᑐᖅ ᓄᓇᓕᐅᔪᐃᑦ ᒪᑭᒪᔪᓐᓇᕆᐊᖃᕐᓂᖏᓐᓂ ᐅᑭᐅᖅᑕᖅᑐᒥ ᐊᒻᒪᓗ 
ᑲᒪᒋᔭᖃᕆᐊᓪᓚᓪᓗᑎᑦ ᓱᖏᐅᑎᒍᑎᒃᓴᓂᒃ ᐊᑦᑐᖅᑕᐅᓂᖏᓐᓄᑦ ᓯᓚᑉ ᐊᓯᔾᔨᕐᓂᖓᓄᑦ.  
 
“ᑕᐃᒪᐃᓚᐅᖅᓯᒪᙱᓚᖅ ᓄᓇᕐᔪᐊᓕᒫᕐᒥ ᐱᓕᕆᐊᖃᕈᒪᔪᐃᑦ ᐊᕙᑎᒥ ᐊᒻᒪᓗ ᐱᕙᓪᓕᐊᒍᑕᐅᔪᓐᓇᕐᓂᖓᓂ 
ᐅᑭᐅᖅᑕᖅᑐᖅ,” ᐅᖃᖅᑐᓂ ᓯᕗᓕᖅᑎ ᕉᓚᓐ.  “ᐅᑭᐅᖅᑕᖅᑐᖅ ᐊᖏᕐᕋᒋᒐᑦᑎᒍ ᐊᒻᒪᓗ ᐱᒻᒪᕆᐅᕗᖅ 
ᓄᓇᕐᔪᐊᕐᒥ ᐅᑭᐅᖅᑕᖅᑐᒥᐅᑕᐅᖃᑎᕗᑦ ᐊᒻᒪᓗ ᓄᓇᕐᔪᐊᖅ ᑕᒪᐃᓐᓂ ᓈᓚᓪᓗᑎᑦ ᐅᑭᐅᖅᑕᖅᑑᑉ 
ᐅᖃᐅᓯᒃᓴᖏᓐᓂ.  ᖁᔭᒋᔭᕗᑦ ᒥᓂᔅᑕ ᑳᓇᓐ-ᑉ ᖃᐃᖁᔨᓯᒪᓂᖓᑦ ᑲᓇᑕᑉ ᐅᑭᐅᖅᑕᖅᑐᖏᑕ ᐊᕕᑦᑐᖅᓯᒪᔪᖏᓐᓂ 
ᐃᓚᐅᖃᑕᐅᖁᔭᐅᓪᓗᑎᑦ ᒥᓂᔅᑕᐃ ᑲᑎᒪᕕᔾᔪᐊᕐᓂᖃᖅᑎᓪᓗᒋᑦ ᐅᑭᐅᖅᑕᖅᑐᒥᐅᑦ ᑲᑎᒪᕕᕐᔪᐊᖓᓂ.” 
 
ᓯᕗᓕᖅᑎ ᐋᕆᐊᒃ ᐃᓚᓕᐅᔾᔨᓪᓗᓂ ᐅᖃᖅᑐᖅ ᐱᓕᕆᐊᖃᖃᑎᒌᑦᑐᐃᑦ ᓄᓇᕐᔪᐊᑉ ᐅᑭᐅᖅᑕᖅᑐᖓᑕ 
ᑲᑎᒪᕕᔾᔪᐊᖓᓂᑦ ᐱᓕᕆᐊᖃᐃᓐᓇᖁᔨᓪᓗᓂ ᐱᒻᒪᕆᐅᔪᓂᒃ ᓴᖅᑭᖅᑐᑦ 
ᐅᑭᐅᖅᑕᖅᑐᒨᕈᓐᓇᕐᓂᖅᓴᐅᕙᓕᕐᓂᖏᓐᓄᑦ ᑭᒃᑯᑐᐃᓐᓇᐃᑦ.  “ᐅᖃᖃᑎᒌᑦᑎᐊᖅᑐᒻᒪᕆᐅᖅᑲᐅᔪᒍᑦ ᐅᓪᓗᒥᐅᔪᖅ 
ᐊᒃᓱᕈᕐᓇᖅᑐᓂᒃ ᐊᒻᒪᓗ ᐱᕕᒃᓴᓕᐊᕆᔭᐅᔪᓐᓇᖅᑐᓂᒃ ᓴᖅᑭᖅᑐᐃᑦ ᐅᑭᐅᖅᑕᖅᑐᒥ ᐊᐅᒃᐸᓪᓕᐊᓂᖓᑦ ᐱᓪᓗᒍ 
ᓯᓚᑉ ᐊᓯᔾᔨᕐᓂᖓᓄᑦ ᐊᒻᒪᓗ ᓯᑯ ᐊᐅᑉᐸᓪᓕᐊᓂᖓᓄᑦ.  ᐊᔾᔨᒌᑦᑐᓂᒃ ᐱᓕᕆᐊᖃᕈᒪᔪᐃᓐᓇᐅᒐᑦᑕ ᓄᓇᕐᔪᐊᑉ 
ᐅᑭᐅᖅᑕᖅᑐᖓᓂ ᓇᓕᒧᒌᓕᖅᑎᖁᓪᓗᒍ ᒪᑭᒪᔪᓐᓇᑦᑎᐊᖅᑐᖃᕐᓗᓂ ᐱᕙᓪᓕᐊᒍᑎᒃᓴᓂᒃ ᓴᐳᔾᔭᐅᓯᓐᓈᕐᓗᓂ 
ᐊᕙᑎᕗᑦ. ᐃᑲᔪᖅᑐᖅᑕᕗᑦ ᑲᓇᑕᑉ ᓯᕗᒃᑲᑕᕐᓂᖏᑦ ᖃᐅᔨᓴᕐᓂᕐᒧᑦ ᐊᒻᒪᓗ ᐅᐸᓗᖓᐃᔭᐃᑎᓪᓗᒋᑦ ᐊᑐᖁᔭᐅᔪᐃᑦ 
ᑐᕌᖓᓂᖃᖅᑐᑦ ᑖᒃᑯᓄᖓ ᓴᖅᑭᖅᐸᓪᓕᐊᔪᓂᒃ ᐱᔾᔪᑎᓂᒃ.”  
 
ᓯᓚᑉ ᐊᓯᔾᔨᕐᓂᖓᑦ ᐱᔾᔪᑕᐅᓪᓗᐊᑕᕆᔭᐅᕗᖅ ᒥᓂᔅᑕᐃ ᑲᑎᒪᓂᖏᓐᓂ - ᐊᒻᒪᓗ ᓯᑯ ᐊᐅᑉᐸᓪᓕᐊᓂᖓᓄᑦ 
ᑲᑎᒪᕕᔾᔪᐊᕐᓂᖏᑦ ᑐᕌᒻᓱᒥ ᐄᐳᕈᓪ 28-ᖑᑎᓪᓗᒍ.  “ᐱᔾᔪᑎᐅᔪᖅ ᓯᓚᑉ ᐊᓯᔾᔨᖅᐸᓪᓕᐊᓂᖅ ᐱᒻᒪᕆᐊᓘᒻᒪᑦ 
ᐃᓄᓐᓄᑦ ᑲᓇᑕᒥ ᐅᑭᐅᖅᑕᖅᑐᖓᑕ ᐊᕕᑦᑐᖅᓯᒪᔪᖏᓐᓂᒥᐅᑕᕐᓄᑦ,” ᓯᕗᓕᖅᑎᐅᑉ ᑐᖏᓕᖓᑦ ᑕᐃᓗ ᐅᖃᖅᑐᓂ.  
“ᐊᕐᕌᒍᒐᓴᓐᓄᑦ ᐅᖃᐅᓯᖃᖃᑦᑕᖅᓯᒪᓕᖅᑐᒍᑦ ᐅᑭᐅᖅᑕᖅᑐᖅ ᐊᑦᑐᖅᑕᐅᕙᓪᓕᐊᒻᒪᑦ ᓯᓚᑉ ᐊᓯᔾᔨᕐᓂᖓᓄᑦ.  
ᐃᓚᐅᖃᑕᐅᓪᓗᑕ ᐃᓚᒋᔭᐅᓪᓗᑕ ᑲᓇᑕᒥᐅᑕᐃᑦ ᑲᒪᕕᔾᔪᐊᕆᐊᖅᑐᖃᑕᐅᓯᒪᔪᑦ ᑐᑭᓯᒋᐊᖅᑎᑦᑎᓂᖃᖅᑐᖅ 
ᐅᕙᑦᑎᓐᓂᒃ ᐃᑲᔪᕋᔭᖅᑐᓂᑎᒍᑦ ᐅᐸᓗᖓᐃᔭᐃᓪᓗᑕ COP 15 ᑲᑎᒪᕕᔾᔪᐊᕐᓂᕐᒧᑦ.”  
 



ᒥᓂᔅᑕᐃᑦ ᑭᒡᒐᖅᑐᐃᔪᑦ ᑎᓴᒪᐅᔪᖅᑐᓂᒃ ᓄᓇᕐᔪᐊᑉ ᐅᑭᐅᖅᑕᖅᑐᖏᓐᓂ ᐊᒻᒪᓗ ᑭᒡᒐᖅᑐᐃᔪᐃᑦ ᐱᖓᓲᔪᖅᑐᓂᒃ 
ᓄᓇᕐᔪᐊᕐᒥ ᓄᓇᖃᖅᑳᖅᓯᒪᔪᐃᑦ ᐃᓄᐃᑦ ᑲᑐᔾᔨᖃᑎᒌᖏᓐᓂ ᐃᓚᒋᔭᐅᖏᓐᓇᖅᑐᑎᑦ ᑲᑎᒪᔨᐅᖃᑕᐅᕗᐃᑦ 
ᓄᓇᕐᔪᐊᑉ ᐅᑭᐅᖅᑕᖅᑐᖏᑕ ᑲᑎᒪᔨᕐᔪᐊᖏᓐᓄᑦ, ᓴᖅᑮᓯᒪᕗᐃᑦ ᑐᕌᒻᓱᒥ ᓇᓗᓇᐃᖅᑕᐅᔪᐃᑦ 
ᖃᓄᐃᓕᐅᕈᑕᐅᓂᐊᕐᓂᕋᖅᑕᐅᓯᒪᔪᑦ ᐃᓱᓕᑦᑎᓪᓗᒍ ᐅᓪᓗᒥ ᑲᑎᒪᕕᔾᔪᐊᕐᓂᖅ.  
 
ᓯᕗᓕᖅᑎ ᐋᕆᐊᒃ ᐅᖃᖅᑐᖅ ᑲᓇᑕᒥ ᐅᑭᐅᖅᑕᖅᑐᖏᑕ ᐊᕕᑦᑐᖅᓯᒪᓂᖏᑦ ᐃᓚᐅᖃᑕᐅᓂᖏᑕ ᓄᓇᕐᔪᐊᕐᒥ 
ᐅᑭᐅᖅᑕᖅᑐᖏᑕ ᑲᑎᒪᔨᕐᔪᐊᖏᓐᓄᑦ ᑲᑎᒪᖃᑕᐅᓪᓗᑎᑦ ᐃᑲᔪᖅᑐᐃᓂᖃᖅᐳᖅ ᑐᙵᕕᓕᐅᕋᓱᐊᖅᑎᓪᓗᒋᑦ 
ᑕᒪᒃᑮᓐᓄᒃ ᑲᓇᑕᒥ ᐅᑭᐅᖅᑕᖅᑐᖏᑕ ᐊᕕᑦᑐᖅᓯᒪᓂᖏᓐᓄᑦ ᐅᑭᐅᖅᑕᖅᑐᒥ ᑕᐅᑐᙳᐊᖅᑕᐅᔪᖁᑎᖏᓐᓄᑦ 
ᐊᒻᒪᓗ ᒐᕙᒪᑐᖃᒃᑯᑦ ᐅᑭᐅᖅᑕᖅᑐᒧᑦ ᖃᓄᖅᑑᕈᑎᐅᔪᖓᓄᑦ.  “ᐅᑉᐱᕈᓱᒃᑲᒪ ᑕᒪᓐᓇ ᐱᐅᔪᒻᒪᕆᐊᓘᓪᓗᓂ 
ᐆᑦᑑᑎᐅᕗᖅ ᓯᕗᒧᐊᒍᑎᖃᖅᐸᓪᓕᐊᓂᖃᖅᑎᓪᓗᑕ ᐱᓕᕆᖃᑎᒌᓐᓂᑎᓐᓂ ᒐᕙᒪᑐᖃᒃᑯᓐᓂ.”  
 
ᓯᕗᓕᖅᑎ ᕉᓚᓐ ᐅᖃᒃᑲᓐᓂᕆᓪᓗᓂ: “ᓴᖅᑮᒐᓱᐊᕐᓗᓂ ᒪᑭᒪᔪᓐᓇᖅᑐᓂᒃ ᓄᓇᓕᓐᓂ ᐱᓕᕆᐊᖃᕐᕕᐅᓗᓂ 
ᐅᑭᐅᖅᑕᖅᑐᒥ ᐱᕙᓪᓕᐊᓂᖓᓄᑦ, ᓱᖏᐅᑎᓗᓂ ᓯᓚᑉ ᐊᓯᔾᔨᕐᓂᖓᓄᑦ ᐊᒻᒪᓗ ᖃᐅᔨᒪᑦᑎᐊᕐᓗᓂ 
ᐅᑭᐅᖅᑕᖅᑐᒥᐅ ᐱᔾᔪᑎᖏᑦ ᑐᓴᖅᑕᐅᓲᖑᒐᓗᐊᕐᒪᖔᑦ ᒐᕙᒪᑐᖃᒃᑯᑦ ᓄᓇᕐᔪᐊᕐᒥᐅᑦ ᐅᑭᐅᖅᑕᖅᑐᖏᑦ 
ᐅᖃᖃᑎᒋᔭᐅᕙᑦᑎᓪᓗᒋᑦ - ᓯᕗᒧᐊᒍᑎᒋᔭᐅᔪᓐᓇᖅᑐᓕᒫᖑᕗᐃᑦ ᐱᓕᕆᐊᖃᖅᑎᓪᓗᒋᑦ ᓄᓇᕐᔪᐊᕐᒥ 
ᐅᑭᐅᖅᑕᖅᑐᖏᑦ ᑲᑎᒪᔨᕐᔪᐊᖏᑎᒍᑦ.”  
 
ᓯᕗᓕᖅᑎᑉ ᑐᖏᓕᖓᑦ ᑕᐃᓗ ᓄᖅᑲᐅᓯᖅᐳᖅ ᐅᖃᐅᓯᖃᖅᑐᓂ: “ᐃᑲᔪᖅᑐᐃᓂᖅᓴᐅᕗᒍᑦ ᓄᓇᓕᑦᑎᓐᓂ 
ᐅᑭᐅᖅᑕᖅᑐᒥᐅᑕᕐᓂ ᐃᓚᒋᔭᐅᓪᓗᑕ ᓄᓇᕐᔪᐊᕐᒥ ᐅᑭᐅᖅᑕᖅᑐᐃ ᑲᑎᒪᔨᕐᔪᐊᖏᑕ ᐱᓕᕆᐊᕆᕙᒃᑕᖏᓐᓂ.  
ᑲᓇᑕᒥ ᐅᑭᐅᖅᑕᖅᑐᖏᑕ ᐊᕕᑦᑐᖅᓯᒪᓂᖏᑦ ᓂᕆᐅᓐᓂᖃᑦᑎᐊᖅᐳᐃᑦ ᐱᓕᕆᖃᑎᖃᑦᑎᐊᕈᒪᓪᓗᑎᑦ 
ᒐᕙᒪᑐᖃᒃᑯᓐᓂ ᐃᑲᔪᖅᑐᖅᑕᐅᖁᓪᓗᒍ ᓄᓇᕐᔪᐊᕐᒥ ᐅᑭᐅᖅᑕᖅᑐᖏᑦ ᑲᑎᒪᔨᕐᔪᐊᖓᓂᒃ ᑎᐊᓐᒫᒃ 
ᐃᒃᓯᕙᐅᑕᐅᓛᓕᕐᒥᑎᓪᓗᒍ 2009-2011-ᒥ.”  

ᐱᕙᓪᓕᐊᔪᓕᕆᓂᕐᒧᑦ ᖃᐅᔨᒋᐊᕐᕕᒃᓴᑦ 
ᑭᐅᕋᓐ ᖃᑉᓗᓈᖅ 
ᑐᓴᐅᒪᖃᑦᑕᐅᑎᔪᓕᕆᔨ, ᓯᕗᓕᖅᑎᐅᑉ ᐊᓪᓚᕝᕕᖓᓄᑦ 
ᓄᓇᕗᑦ ᒐᕙᒪᖓᑦ 
(867) 975-5059 
kkabloona@gov.nu.ca
 
ᑎᕆᐅ ᐅᐃᓕᐊᒻᔅ 
ᑐᓴᐅᒪᖃᑦᑕᐅᑎᔪᓕᕆᓂᕐᒧᑦ ᑲᒪᔨᐅᑲᐃᓐᓇᖅᑐᖅ 
ᓯᕗᓕᖅᑎ ᐊᓪᓚᕝᕕᖓᓄᑦ ᐊᒻᒪᓗ ᒥᓂᔅᑕᓄᑦ 
ᓄᓇᑦᓯᐊᑉ ᒐᕙᒪᖏᑦ 
(867) 669-2304 
drew_williams@gov.nt.ca
   
 
ᐃᒪᓕ ᓴᓐᑯᕐ 
ᒥᓂᔅᑕᐃᑦ ᑐᓴᐅᒪᖃᑦᑕᐅᑎᔪᓕᕆᔨᖓᑦ 
ᔫᑳᓐ ᒐᕙᒪᖏᓐᓄᑦ  
(867) 633-7961 
emily.younker@gov.yk.ca

